
與竹泉道士

作者：莊昶　明

本作品收錄於《定山集》

燕城道士馮竹泉，定山風雨來相過。

向人兩眼如兩星，頭上笠子五尺大。

開門握手延入坐，須家詩書攜一箇。

自言仙道亦頗佳，老死人間已除破。

古今詞翰豈易得，吾子髙名吾所慕。

盧老神丹我解傳，老杜長篇子須作。

嗚呼道士吾與汝，黑髪紅顔何用那。

痛惟老父雙膝拳，日夜髙牀五年臥。

倉公俞附竟何人，仰首蒼天淚交墮。

刀圭相乞倘不辭，嘔出吾心吾亦可。

此作品在全世界都属于公有领域，因为作者逝世已经超过100年，且作品于1931年1月1日

之前出版。

